
Tunguvirkjun – Skipulagslýsing vegna Aðalskipulagsbreytingar og gerðar deiliskipulags var kynnt/auglýst frá 12.11.2025 til 29.12.2025. – Umsagnir og athugasemdir bárust frá 
19 aðilum á kynningartíma.  Ekki er þörf á að svara innsendum ábendingum en eftir atvikum verður tekið tillit til þeirra við gerð aðalskipulagsbreytingar og síðar við gerð 
deiliskipulags.

UMSÖGN VIÐBRÖGÐ
#1 Míla 13. nóvember
Gerir engar athugasemdir. Engin viðbrögð.
#2 Árni Einarsson 14. nóvember

Í kafla 2.1 eru engar gagnlegar upplýsingar um staðhætti. Ekki er gerð tilraun til að gefa hugmynd 
um eðli svæðisins. Tunguheiði er svæði sem iðar af uppsprettuvatni sem bunar út úr brekkum í 
ótal fossandi lækjum, með þrjár fagurstreymandi lindár á alla vegu (Keldnalæk, Stokkalæk og 
Eystri-Rangá) og glæsilegan foss (Tungufoss). Viðsýni er til flestra átta, en töfrandi nánd við 
Vatnsdalsfjall og Þríhyrning og úfið brunahraun úr Heklu á eina hlið. Gróður er einstaklega fagur, 
- vel gróið graslendi með bláum, umfeðmingsbreiðum, brydduðum gulum og hvítum möðrum. 

Sagt er að skýrslur séu væntanlegar um fuglalíf, fornminjar, vatn og veiði og að niðurstöður hennar 
verði nýttar við gerð matsfyrirspurnar og deiliskipulags. Er það vel, en hér hefði betur legið fyrir 
einhver úttekt á náttúru og minjum áður en farið er í aðalskipulagsbreytingu.

Kafli 2.1.1 um minjar byggist á upplýsingum, m.a. óbirtu minjakorti og aldursgreiningum, sem 
undirritaður lét skýrsluhöfundum í té fyrir milligöngu Minjastofnunar. Kaflinn gerir litla tilraun til 
að lýsa því hvers konar minjar eru þarna, en þess er þó getið að um sé að ræða þúsund ára gamla 
áveitu þar sem vatni úr Keldnalæk var dreift um Tunguheiði. Þess er getið að vegna gróðurs sé 
erfitt að átta sig á minjunum. Ekki er rétt að gróður skyggi á minjarnar. Minjarnar eru látlausar, 
þrátt fyrir umfangið, en þær sjást mjög vel í réttri birtu, og þegar ljóst er hvers konar eðlis þær eru. 
Það hefði verið tilvalið að birta kort undirritaða af minjunum í þessari skýrslu, en ekki aðeins fimm 
minjar frá 17.öld, eins og gert er og er afar villandi. Velkomið er að kort undirritaða verði í 
endurbættri útgáfu af skýrslunni. Akurminjar eru afar sjaldgæfar á Íslandi, hvað þá í svo skýru 
samhengi við land og fólk sem hér er rauninni.  Minjarnar eru án hliðstæðu annars staðar á Íslandi, 
þegar tekið er tillit til stærðar, umfangs, fjölbreytni og varðveislu, og eru til þess fallnar að breyta 
hugmyndum manna um Íslandssöguna. Þær munu kalla á mun ítarlegri kortlagningu og 
rannsóknir, og verndun þeirra, og landslags sem þær eru í, ætti að vera forgangsmál. 

Sveitarfélagið þakkar fyrir innsenda umsögn og ábendingar. Ekki er talin þörf á ítarupplýsingum 
um svæðið í skipulagslýsingu eða skipulagstillögum – þeir sem þekkja ekki til svæðis eða 
staðhátta en vilja koma ábendingum á framfæri geta nálgast slíkar upplýsingar víða. 
Skipulagslýsingu er ætlað að afmarka viðfangsefni, áherslur og ferli komandi skipulagsvinnu, en 
ekki að veita tæmandi eða ítarlega umfjöllun um staðhætti, náttúrufar eða minjar á svæðinu. 
Ítrekað er að um skipulagslýsingu er að ræða. Breyting aðalskipulags er næsti fasi 
skipulagsvinnunnar og þar verður formlegt umsagarferli, þar sem bregðast skal við innsendum 
umsögnum og athugasemdum. Þá verður einnig unnið deiliskipulag vegna framkvæmda og send 
inn fyrirspurn til Skipulagsstofnunar varðandi mögulegt umhverfismat framkvæmdar. Á þeim 
stigum verður unnt að fjalla með markvissari hætti um áhrif á landslag, náttúru og 
menningarminjar, á grundvelli fyrirliggjandi gagna og sértækra rannsókna sem nú eru í vinnslu.

Gerð verður nánari grein fyrir minjum í matsfyrirspurn og deiliskipulagi og eftir atvikum í 
aðalskipulagi en aðalskipulag er ekki vettvangur nákvæmra upplýsinga eða teikninga varðandi 
útlínur minja eða ástand þeirra. 

Sett verða ákvæði í aðalskipulag að gerð verði nánari grein fyrir minjum í deiliskipulagi og 
matsfyrirspurn og að hönnun framkvæmda taki tillit til minja og forðist að raska minjum. 
Jafnframt er áréttað að allar ákvarðanir og framkvæmdir sem kunna að hafa áhrif á fornminjar 
eru háðar ákvæðum laga um menningarminjar og samþykki Minjastofnunar Íslands, og mun 
áframhaldandi skipulagsvinna taka mið af niðurstöðum fornleifaskráninga, rannsókna og afstöðu 
Minjastofnunar eftir því sem við á.

Forleifar tengdar sögusviði og tíma Njálu eru sjaldgæfar. Einsdæmi er að slíkar minjar séu vel 
sýnilegar, allt það því óraskaðar og þeki stóra landslagsheild á nánast ósnortnu landi, sem þar að 
auki er afar fagurt frá náttúrunnar hendi. Mikilvægt er að þessar upplýsingar komi fram í upphafi 
skipulagsferils.  Hvet ykkur til að gaumgæfa þessar myndir (sem fylgja umsögn) og býð þær allar 
fram til notkunar í endurbættri skýrslu. Minjar tengjast þeim öllum.

Sveitarfélagið tekur undir að svæðið býr yfir sérkennum hvað varðar landslag, vatnafar og 
minjar. Unnið er að sértækum úttektum á náttúru, vatni, lífríki og fornleifum og er gert ráð fyrir 
að niðurstöður þeirra verði nýttar við áframhaldandi skipulagsvinnu, þar á meðal við gerð 
matsfyrirspurnar og deiliskipulags fyrir framkvæmdina. Á þeim stigum verður fjallað nánar og 
ítarlegar um áhrif framkvæmdarinnar á landslag, náttúruverðmæti og menningarminjar, auk 
mögulegra mótvægisaðgerða.

#3 Hafrannsóknastofnun 18. Nóvember

Keldnalækur er kaldur lindarlækur en lífríki slíkra lækja er oft mjög athyglisvert og finnast þeir ekki 
víða utan Íslands. Prófessor Bjarni K. Kristinsson, Háskólanum á Hólum rannsakaði lindirnar árið 
2004. Lindirnar eru með köldustu lindum sem fundist hafa á landinu (2,9°C) og jafnframt var leiðni 
í þeim mjög há (68 μS/cm) sem gefur til kynna mikið magn uppleystra efna. Í lindunum fundur 
marflær af tegundinni Crangonyx islandicus, sem er tegund sem aðeins hefur fundist á Íslandi og 
einnig fundust þar dvergbleikjur. Þéttleiki smádýra var nokkuð hár en tegundahóparnir voru ekki 
margir. Verndargildi Keldnalækjar er því líklega allhátt.

Hafrannsóknarstofnun bendir á lög nr. 36/2011 um stjórn vatnamála, en markmið þeirra er að 
vernda vatn og vistkerfi þess, hindra frekari rýrnun vatnsgæða og bæta ástand vatnavistkerfa til 
þess að vatn njóti heildstæðrar verndar. Jafnframt er lögunum ætlað að stuðla að sjálfbærri 
nýtingu vatns og langtíma vernd vatnsauðlindarinnar. Við allar framkvæmdir í ám og vötnum skal 
því leita allra leiða til þess að komast hjá því að vatnsgæði spillist og að afkoma lífríkis í vatni versni 
við framkvæmdir. Gera þarf grein fyrir hverjar breytingar verða á vatnshlotum vegna 
framkvæmdanna. Í 18. Gr. laga þessara er fjallað um að leita þarf til Umhverfisstofnunar um 
heimild til breytinga á vatnshloti sem hefur í för með sér að ekki er hægt að ná fram 
umhverfismarkmiðum skv. 11. Gr. sömu laga og nánar er fjallað um í Vatnatilskipun 
Evrópusambandsins. Benda má á þegar vinna hefst varðandi hugmyndir að virkjun væri rökrétt að 
eitt af fyrstu skrefum væri að leita heimildar Umhverfis- og orkustofnunar fyrir breytingum á 
viðkomandi vatnshloti áður en lengra en haldið í undirbúningi. 

Einnig bendir stofnunin á að skv. 33. gr. laga um lax- og silungaveiði (61/2006) er sérhver 
framkvæmd í eða við veiðivatn, allt að 100 metrum frá bakka, sem áhrif gefur haft á fiskgengd 
þess, afkomu fiskstofna, aðstæður til veiði eða lífríki vatnsins að öðru leyti, er háð leyfi Fiskistofu. 
Með umsókn framkvæmdaraðila eða landeiganda til Fiskistofu um leyfi til framkvæmda við ár og 
vötn skulu fylgja álit viðkomandi veiðifélags þar það á við og umsögn sérfræðings á sviði veiðimála 

Sveitarfélagið þakkar fyrir innsenda umsögn og ábendingar. 

Gerð verður nánari grein fyrir áhrifum framkvæmdarinnar á Keldnalæk, tengd vatnshlot og lífríki 
þeirra í matsfyrirspurn samkvæmt lögum um mat á umhverfisáhrifum framkvæmda og áætlana 
og eftir atvikum í deiliskipulagi. Þar verður jafnframt fjallað um mögulegar mótvægisaðgerðir, 
með það að markmiði að forðast eða draga úr neikvæðum áhrifum eftir því sem kostur er, í 
samræmi við lög um stjórn vatnamála. 

Leitað verður álits Fiskistofu, sem er umsagnaraðili varðandi framkvæmdir innan 100m frá 
veiðivatni. 
Farið verður að ákvæðum laga um lax- og silungsveiði og aflað tilskilinna leyfa áður en ráðist 
verður í framkvæmdir, eftir því sem við á.

Fjallað er um umsagnir um vernd skv. náttúruverndarlögum í viðbrögðum við umsögn 
Náttúrufræðistofnunar, #8.

um hugsanleg áhrif framkvæmdar á lífríki veiðivatns. Leyfi Fiskistofu skal aflað áður en ráðist er í 
framkvæmd.

Stór hluti þess svæðis sem um ræði er á svokölluðum Krókahrauni. Hraunið nýtur verndar skv. 61. 
Gr. laga um náttúruvernd 2013/60 en þar er kveðið á um sérstaka vernd eldhrauna og fossa. 
Forðast ber að raska jarðminkum sem falla undir þessa vernd nema brýna nauðsyn beri til og í 
greinagerð með lögum er sagt að með orðalaginu „brýn nauðsyn“ er lögð áhersla á að einungis 
mjög ríkir hagsmunar geti réttlætt röskun og þá fyrst og fremst brýnir almannahagsmunir. 

Hafrannsóknarstofnun bendir á að skv. 6. Gr. laga um náttúruvernd 2013/60 er öllum skylt að 
ganga vel um náttúru landsins og sýna ýtrustu varúð þannig að henni verði ekki spillt. Við 
framkvæmdir, starfsemi, rekstur og önnur umsvif sem hafa áhrif á náttúruna skal gera allt sem 
með sanngirni má ætlast til svo komið verði í veg fyrir náttúruspjöll.
#4 Veitur 18.nóvember
Engar athugasemdir. Engin viðbrögð.
#6 Umhverfis- og orkustofnun 19. Nóvember

Bendir á að þar sem breytingin gerir ráð fyrir vatnsaflsvirkjun þarf að fjalla um áhrif hennar á vatn 
í samræmi við lög nr. 36/2011 um stjórn vatnamála og vatnaáætlun 2022-2027 í greinagerð. Lögin 
ná yfir grunnvatn og allt yfirborðsvatn.

Við endurskoðun eða breytingu skipulagsáætlunar sveitarfélags skal, þegar við á, samræma 
skipulagsáætlunina vatnaáætlun innan sex ára frá staðfestingu vatnaáætlunar. Sveitarfélagið þarf 
að fjalla um og meta áhrif skipulagsins á vatnshlot þar sem það á við. Einnig bendir Umhverfis- og 
orkustofnun á að mikilvægt er að framkvæmdaraðilar séu upplýstir um ítarlegra áhrifamat þarf að 
liggja fyrir áður en leyfi fyrir framkvæmdir og/eða starfsemi er veitt. 

Samkvæmt 4. gr. raforkulaga nr. 65/2003 þarf leyfi Umhverfis- og orkustofnunar til að reisa og 
reka raforkuver. Þá skal skv. 68. gr. vatnalaga nr. 26/1915 leita leyfis Umhverfis- og orkustofnunar 
til vatnsmiðlunar eða breytinga á henni ef flatarmál miðlunarlóns að því loknu er 1.000 fermetrar 
eða stærra við hæstu vatnsstöðu. Ef framkvæmd vatnsmiðlunar er liður í virkjun fallvatns til 
raforkuframleiðslu skal miðlunarleyfið talið hluti af virkjunarleyfi samkvæmt raforkulögum og 
skaæ þá leita leyfis í samræmi við þau lög. 

Sveitarfélagið þakkar fyrir innsenda umsögn og ábendingar. 

Sjá viðbrögð við  #1 og #2 varðandi náttúrufar, vatnshlot og minjar. 

Farið verður að öllum lögum og reglum varðandi framkvæmd og rekstur, þ.m.t. öllum 
leyfismálum. 

Bendir einnig á að skv. 1. mgr.6. gr. laga nr. 7/1998 um hollustuhætti og mengunarvarnir skal allur 
atvinnurekstur, sem sótt er um starfsleyfi fyrir, vera í samræmi við skipulag. Leggur því áherslu á 
mikilvægi þess að fram komi með skýrum hætti í skipulagstillögunni hvar leyfilegt sé að vera með 
starfsemi sem er starfsleyfisskyld hjá Umhverfis- og orkustofnun, eða heilbrigðisnefnd, til að hægt 
sé að meta hvort starfsemin samræmist skipulagi, skv. lögum nr. 7/1998 um hollustuhætti og 
mengunarvarnir og reglugerð nr. 550/2018 um losun til atvinnurekstri og mengungarvarnaeftirlit.

Bendir á að ekki er fjallað um áhrif breytingar á aðalskipulagi á vatn, í samræmi við lög nr. 36/2011 
um stjórn vatnamála. Þá bendir Umhverfis- og orkustofnun á að framkvæmdirnar eru leyfisskyldar 
hjá stofnuninni.
#7 Brunavarnir Rangárvallasýslu 19. nóvember
Engar athugasemdir. Engin viðbrögð.
#8 Náttúruverndarstofnun 21. nóvember

Náttúruverndarstofnun bendir á að innan skipulagssvæðisins er Krókahraun og Tungufoss sem 
njóta sérstakrar verndar samkvæmt 61. gr. laga nr. 60/2013 um náttúruvernd. 

Náttúruverndarstofnun leggur áherslu á að fjallað sé um náttúrufyrirbærin í tillögunni og það 
komi fram hvaða leiði verði farnar til þess að forðast rask þeirra sbr. 61. gr. náttúruverndarlaga 
og hvaða valkostir séu skoðaðir. Náttúruverndarstofnun bendir á að ef tillagan gerir ráð fyrir 
röskun á náttúrufyrirbærunum þurfi að rökstyðja þá ákvörðun, tilgreina hvaða brýnu 
almannahagsmunir réttlæti röskunina og gera grein fyrir öðrum kostum sem skoðaðir hafa verið 
sem mögulegir valkostir við útfærslu framkvæmdarinnar og ástæðum þess að þeir urðu ekki fyrir 
valinu.

Eldhraun sem er að öllu leyti sandorpið eða hulið jarðvegi og gróðri og ekki er lengur hægt að 
greina hvort um hraun sé að ræða hefur að öllu jöfnu tapað þeim eiginleikum sem mynda 
verndargildi þess sem jarðmyndunar eða „hraunvistgerðar“ og nýtur það því ekki sérstakrar 
verndar samkvæmt greininni. Ákvæðið útilokar þó ekki að aðrir eiginleikar, svo sem jarðsögulegir 
eiginleikar eða eiginleikar þess gróðurs sem vex á svæðinu hafi sérstakt verndargildi. 

Varðandi fossa þá þarf við gerð tillögunnar að aðalskipulagsbreytingu þarf að fjalla skýrt og 
ítarlega um áhrif virkjunarinnar á Tungufoss og rennsli hans, þar á meðan fyrirhugaðrar stíflu, 
inntakslóns og rennslisbreytinga á Keldnalæk. Hvort og hvernig framkvæmdin geti haft áhrif á 
fossinn að vetrarlagi og sumarlagi, hvort breytingar á rennsli geti dregið úr náttúrulegum 

Sveitarfélagið þakkar fyrir innsenda umsögn og ábendingar. 

Gerð verður nánari grein fyrir þeim þáttum sem Náttúruverndarstofnun bendir á, í 
matsfyrirspurn samkvæmt lögum um mat á umhverfisáhrifum framkvæmda og áætlana og eftir 
atvikum í deiliskipulagi vegna framkvæmdarinnar. Þar verður jafnframt fjallað um mögulegar 
mótvægisaðgerðir eftir því sem við á.

Allar framkvæmdir raska náttúrfari og lífríki að einhverju leyti einkum á framkvæmdatíma en 
lögð er áhersla á að framkvæmd verði sem mest unnin í samráði við Náttúruverndarstofnun og 
Minjastofnun Íslands til að draga sem mest úr áhrifum framkvæmdar. 

Við áframhaldandi skipulagsvinnu verður fjallað um áhrif framkvæmdarinnar á náttúrufar og 
náttúruminjar, þar á meðal Tungufoss og aðliggjandi jarðmyndanir, í samræmi við ákvæði 
náttúruverndarlaga. Eldraun er uppgróið og hulið misþykkum jarðvegi og hefur því ekki ásýnd 
eldhrauna.  Lögð verður fram valkostagreining m.a. með það að markmiði að forðast eða 
lágmarka rask eftir því sem kostur er.
Lögð verður áhersla á að hönnun og framkvæmd fari fram með það að leiðarljósi að draga úr 
neikvæðum áhrifum á náttúrufar og lífríki svæðisins, bæði á framkvæmdar- og rekstrartíma, og 
að frágangur að framkvæmd lokinni falli sem best að aðliggjandi landi.

einkennum hans eða ásýnd og hvort framkvæmdin kunni að leiða til varanlegrar eða 
tímabundinnar röskunar.

Framkvæmdaraðili þarf að leggja fram valkostamat þar sem gerðir eru greinagóðir samanburðir 
á mismunandi útfærslum virkjunarinnar og rökstutt hvers vegna valin lagnaleið, staðsetning og 
hönnun séu taldar leiða til minnstu mögulegrar röskunar. Í samræmi við 61. gr. 
náttúruverndarlaga skal jafnframt gerð grein fyrir þeim almannahagsmunum sem réttlæta 
framkvæmdina, sé röskun á Tungufossi talin óhjákvæmileg.

Telur að þessi atriði þurfi að liggja skýrt fyrir í skipulagstillögu og umhverfismati áætlunar áður 
en tillaga verður auglýst. 

Stofnunin bendir á að skylt er að afla framkvæmdarleyfis, eða eftir atvikum byggingarleyfis, 
vegna allra framkvæmda sem fela í sér röskun á svæðum sem njóta sérstakrar verndar, sbr. 
skipulagslög og lög um mannvirki.

Ákveði leyfisveitandi að veita leyfi þrátt fyrir framangreint skal hann, með vísan í 5. mgr. 61. gr. 
náttúruverndarlaga, rökstyðja þá ákvörðun sérstaklega og gera grein fyrir öðrum kostum sem 
skoðaðir hafa verið sem mögulegir valkostir við útfærslu framkvæmdarinnar og ástæðum þess 
að þeir urðu ekki fyrir valinu. Einnig skal gera grein fyrir fyrirhuguðum mótvægisaðgerðum, sem 
og mögulegri endurheimt náttúruverðmæta þegar það á við. 

Náttúruverndarstofnun bendir á að samkvæmt 62. gr. laga nr. 60/2013 um náttúruvernd segir að 
við vatnsnýtingu og framkvæmdir í eða við vötn skal leitast við að viðhalda náttúrulegum 
bakkagróðri við ár og stöðuvötn og haga mannvirkjum og framkvæmdum þannig að sem minnist 
röskun verði á bökkum og næsta umhverfi vatnsins. Því er mikilvægt að vernda bakka læksins við 
framkvæmdir. 

Náttúruverndarstofnun bendir á að samkvæmt vistgerðarkorti Náttúrufræðistofnunar eru innan 
skipulagssvæðisins m.a. língresis- og vingulvist sem er með hátt verndargildi og eru á lista 
Bernarsamningsins frá 2014 yfir vistgerðir sem þarfnast verndar. 

Við gerð aðalskipulagstillögu þarf því að leggja fram staðfest gögn um: vistgerðir á öllu 
áhrifasvæðinu, umfang og tegund rasks vegna pípulagningar, stíflumannvirkja, vegagerðar og 

Við áframhaldandi skipulagsvinnu verður fjallað um ákvæði náttúruverndarlaga nr. 60/2013, þar 
á meðal 61. gr. laganna um sérstaka vernd eldhrauna og fossa. Við mat á áhrifum framkvæmda 
verður lagt til grundvallar hvort og að hvaða marki viðkomandi jarðmyndanir teljist njóta 
sérstakrar verndar, m.a. með hliðsjón af ástandi þeirra og yfirborðseinkennum.
Sett verða ákvæði um að takmarka rask á svæðinu eftir því sem kostur er. Við hönnun 
framkvæmda skuli taka mið af vistgerðum, gróðri, hrauni o.fl. til að takmarka allt rask. 

efnistöku, raunhæfi endurheimtar og frágangs, mótvægisaðgerðir sem miða að því að draga úr 
raski eða forðast það þar sem hægt er. 

Varðandi fuglalíf þá bendir stofnunin á að allir fugla eru friðaðir samkvæmt lögum nr. 64/1994 
um vernd, friðun og veiðar á villtum fuglum og villtum spendýrum nema friðun þeirra hafi verið 
aflétt með reglugerð nr. 456/1995. Við skipulag og landnotkun skal tekið tillit til villtra dýra og 
búsvæða þeirra, sbr. lög um náttúruvernd og skipulagslög. Þarf af leiðandi er mikilvægt að mati 
Náttúruverndarstofnunar m.t.t. til fuglalífs að framkvæmdin verði utan varptíma.

Varðandi forsendur aðalskipulags um markmið, stefnumörkun um endurheimt og vernd þá þarf 
að fjalla um að fjölmargar fuglategundir eru undir álagi, en talningar af Suðurlandi sýna 
marktæka fækkun fimm tegunda, þ.e. heiðlóu, lóuþræls, spóa, stelks og þúfutittlings. Bendir á að 
margar mófuglategundir eru ábyrgðartegundir Íslands þar sem um eða yfir 20% af Evrópustofnin 
verpir hér á landi. Heiðlóa og lóuþræll eru jafnframt forgangstegundir í viðauka 
Bernarsamningsins. 

Ísland ber alþjóðlega ábyrgð á þessum tegundum sökum þess hve stór hluti Evrópustofnanna 
verpur hér á landi. Því er nauðsynlegt að athuga stöðu þessara tegunda á framkvæmdarsvæðum 
sem eru algeng búsvæði þeirra og almenn þörf á því að draga úr frekari álagi á búsvæði þeirra til 
að stemma stigu við þessari hnignun. Bendir á að innan skipulagssvæðisins er mikilvægt 
fuglasvæði skv. vistgerðakorti Náttúrufræðistofnunar.

Við gerð aðalskipulagstillögu þarf því að liggja fyrir ítarlegt mat á:

 Helstu fuglategundum á svæðinu
 Búsvæðum og fæðusvæðum
 Áhrifum rasks og breytinga á vatnafarinu á fuglalíf
 Mögulegum áhrifum á tegundir sem njóta sérstakrar verndar eða teljast 

ábyrgðartegundir.
 Samlegðaráhrifum við aðrar framkvæmdir eða athafnir í nágrenninu.

Náttúruverndarstofnun telur að án slíkra gagna sé ekki unnt að meta umhverfisáhrif á vistgerðir 
og fuglalíf með fullnægjandi hætti á þessu stigi.
#9 Rarik 24. nóvember
Gerir engar athugasemdir. Engin viðbrögð.

#10 Rangárþing eystra 24. nóvember

Vatnsból (VB2):

Vatnsból Hvolsvallar og nágrennis (VB2) er í nágrenni við fyrirhugaða framkvæmd. Lögð er rík 
áhersla á að framboð og gæði neysluvatns verði ekki raskað á neinn hátt. Tryggja þarf að gæði 
neysluvatns haldist óbreytt og séu tryggð til framtíðar. Mögulega er þörf á frekari rannsóknum til 
að staðfesta þetta.

Hverfisvernd (4):

Árbakkinn, sem tilheyrir Rangárþingi eystra, er skilgreindur sem hverfisverndarsvæði (4). Það þýðir 
að tryggja skal frárennsli og aðgengi með bökkum. Forðast skal framkvæmdir og rask á svæðinu 
nema í nánu samráði við sveitarfélagið, Umhverfisstofnun og/eða Náttúrufræðistofnun Íslands. 
Gæta skal þess að árbakki innan Rangárþings eystra verðir ekki fyrir raski. 

Vatnsvernd grannsvæðis

Svæðið er skilgreint sem vatnsvernd grannsvæðis þar sem taka skal mið af reglugerð um varnir 
gegn mengun vatns, með vísan í 13. gr. 796/1999.

Aðrir umsagnar aðilar

Sveitarfélagið bendir á að umsagnir Orkustofnunar, Fiskistofu og Veiðifélags Eystri-Rangár eigi við 
um fyrirhugaða framkvæmd. Sveitarfélagið hvetur framkvæmdaraðila og Rangárþing ytra til að 
kynna sér reglugerð nr. 61/2006 um framkvæmdir í lax- og silungsám.

Sveitarfélagið þakkar fyrir innsenda umsögn og ábendingar. 

Við áframhaldandi skipulagsvinnu verður fjallað um áhrif fyrirhugaðrar framkvæmdar á 
vatnsverndarsvæði og vatnsból í samræmi við gildandi lög og reglur. 

Við skipulag og útfærslu framkvæmda verður gætt að því að rask á árbakka og 
hverfisverndarsvæði innan Rangárþings eystra verði forðast eftir því sem kostur er. Gerðar verði 
ráðstafanir til að tryggja sem best að engin mengunarhætta verði af framkvæmd m.a. í 
grunnvatn og að framkvæmdir í nágrenni sveitarfélagamarka verða unnar í samráði við 
Rangárþing eystra og viðeigandi stofnanir, eftir því sem við á.

Áréttað er að fyrirhugaðar framkvæmdir eru háðar viðeigandi leyfum samkvæmt lögum, þar á 
meðal leyfum Fiskistofu og öðrum leyfisveitendum eftir því sem við á. Rangárþingi eystra verður 
haldið upplýstu um framvindu málsins á næstu stigum skipulagsferlisins.

#11 Landsnet 26. nóvember
Gerir engar athugasemdir. Engin viðbrögð.
#12 Vegagerðin – Suðursvæði  27. nóvember
Engar athugasemdir en bendir á að æskilegt er að samnýta tengingu af Rangárvallavegi (264-01) í 
stöð 10740 sem samþykkt var vegna landskipta þann 4.11.2025.

Engin viðbrögð en gerð verður grein fyrir aðkomu í skipulagsvinnunni.

#13 Minjastofnun 28. nóvember

Minjastofnun hefur fengið skráningarskýrsluna í hendur (sem Erla Björk hjá Afli og orku ritaði). Því 
skýtur það nokkuð skökku við að skipulagsferlið sé keyrt áfram án þess að taka með í reikninginn 
fyrirliggjandi mat Minjastofnunar Íslands á mikilvægi þeirra minja sem eru á skipulagssvæðinu. Því 
vill Minjastofnun hér með upplýsa skipulagsyfirvöld um stöðu mála. Stofnunin leggst gegn því að 
landnotkun svæðisins verði breytt í iðnaðarsvæði. Rétt er að árétta að samkvæmt gr. 21 í lögum 
um menningarminjar nr. 80/2012, „má enginn, hvorki landeigandi, ábúandi, framkvæmdaraðili né 
nokkur annar, spilla, granda eða breyta, hylja, laga, aflaga eða flytja úr stað“ fornleifar „nema með 
leyfi Minjastofnunar Íslands“. 

Á grundvelli framangreindra upplýsinga um fornleifauppgröft, drónamyndatöku, greinarskrif og 
fornleifaskráningu er sterk rök fyrir því að Minjastofnun hefji undirbúning tillögu að friðlýsingu 
áveitukerfisins í heild í samræmi við V. kafla laga nr. 80/2012 um menningarminjar.

Sveitarfélagið þakkar fyrir innsenda umsögn og ábendingar. Áréttað er að um er að ræða 
skipulagslýsingu vegna breytinga á aðalskipulagi, sem hefur það hlutverk að afmarka 
viðfangsefni, áherslur og ferli komandi skipulagsvinnu en felur ekki í sér ákvörðun um einstakar 
framkvæmdir eða röskun fornminja. Engar framkvæmdir sem kunna að raska fornminjum verða 
heimilaðar án leyfis Minjastofnunar Íslands, í samræmi við lög um menningarminjar nr. 80/2012.

Við áframhaldandi skipulagsvinnu verður tekið mið af fyrirliggjandi gögnum, fornleifaskráningu 
og afstöðu Minjastofnunar. Gerð verður nánari grein fyrir áhrifum fyrirhugaðrar framkvæmdar á 
fornminjar í matsfyrirspurn samkvæmt lögum um mat á umhverfisáhrifum framkvæmda og 
áætlana og eftir atvikum í deiliskipulagi. Þar verður jafnframt fjallað um mögulegar 
mótvægisaðgerðir og útfærslur sem miða að því að forðast eða lágmarka röskun á minjum, eftir 
því sem kostur er.

Sveitarfélagið tekur fram að möguleg friðlýsing fornminja er ákvörðun sem fer samkvæmt lögum 
um menningarminjar og er á forræði Minjastofnunar Íslands og eftir atvikum ráðherra. Slík 
ákvörðun er utan ramma þessarar skipulagslýsingar, en sveitarfélagið mun taka mið af 
niðurstöðu Minjastofnunar Íslands og þeim lögum og reglum sem gilda við áframhaldandi 
skipulagsvinnu.

#14 Heilbrigðiseftirlit Suðurlands 28.nóvember

Staðsetning skipulagssvæðis er innan fjarsvæðis vatnsverndar. Í 13. gr. reglugerðar nr. 796/1999 
um varnir gegn mengun vatns er fjallað um flokkun verndarsvæða og framkvæmdir innan þeirra:

III. flokkur. Fjarsvæði.

Fjarsvæði er á vatnasvæði vatnsbólsins en liggur utan þess lands sem telst til I. og II. flokks 
verndarsvæðanna. Þar sem vitað er um sprungur eða misgengi á þessu svæði, skal fyllstu varúðar 
gætt í meðferð efna, sem talin eru upp í II. flokki. Stærri geymslu fyrir slík efni eru bannaðar á 
svæðinu. 
Heilbrigðisnefnd getur gefið út frekari fyrirmæli  varðandi umferð á þessu svæði, svo og um 
byggingu sumarhúsa og annarra mannvirkja. 

Sveitarfélagið þakkar fyrir innsenda umsögn og ábendingar. 
Skipulagssvæðið er að hluta til innan fjarsvæðis vatnsverndar og verður tekið mið af ákvæðum 
reglugerðar nr. 796/1999 um varnir gegn mengun vatns, sem og samþykkt um verndarsvæði 
vatnsbóla nr. 362/2022.

Við gerð aðalskipulagsbreytingar, matsfyrirspurnar og deiliskipulags verður fjallað um 
framkvæmdina með tilliti til vatnsverndar og sett skilyrði í skipulag eftir því sem við á til að koma 
í veg fyrir hættu vegna mengunar grunnvatns. Þar á meðal verða sett ákvæði um meðferð 
mengandi efna, framkvæmdahætti og frágang, í samræmi við kröfur heilbrigðisyfirvalda.
Áréttað er að mannvirkjagerð og starfsemi innan fjarsvæðis vatnsverndar er háð starfsleyfi 
heilbrigðisnefndar áður en framkvæmdir hefjast, og mun sveitarfélagið tryggja að slíkar kröfur 
séu uppfylltar á síðari stigum leyfisveitinga.

Einnig er bent á samþykkt um verndarsvæði vatnsbóla innan lögsagnarumdæma sveitarfélaganna 
á svæði Heilbrigðiseftirlits Suðurlands nr. 362/2022. Um starfsemi og framkvæmdir innan 
fjarsvæðis segir m.a. í 40. gr. samþykktarinnar að allar framkvæmdir og mannvirkjagerð á 
fjarsvæðum skulu vera í samræmi við skipulagsáætlanir. Rekstraraðili áformaðrar framkvæmdar 
verður að sýna fram á að starfsemi verði ekki fundinn annar staður vegna eðlis hennar eða að 
framkvæmdin styðji við þá starfsemi sem fyrir er á svæðinu og að engin hætta sé á mengun 
grunnvatns vegna framkvæmdar eða reksturs. Mannvirkjagerð vegna slíkrar starfsemi þarf 
starfsleyfi heilbrigðisnefndar áður en framkvæmdir hefjast.
#15 Veiðifélag Eystri-Rangár 30.nóvember
Vill vekja mikilvægi þess að kannað verði hvort og hvernig virkjunin geti haft áhrif á Eystri Rangá 
fyrir neðan Tungufoss og þannig á starfsemi VER, til að mynda hvað varðar ásýnd, sveiflur í rennsli, 
hitastig og litinn á ánni.

Sveitarfélagið þakkar fyrir innsenda umsögn og ábendingar. Við áframhaldandi skipulagsvinnu 
verður gerð grein fyrir mögulegum áhrifum fyrirhugaðrar framkvæmdar á Eystri Rangá, þar á 
meðal rennsli, ásýnd og aðstæður fyrir veiði, í matsfyrirspurn og eftir atvikum í deiliskipulagi, í 
samræmi við lög og umsagnir viðeigandi stofnana.

#16 Land og Skógur 1. desember

Gerir engar efnislegar athugasemdir. Að því sögðu, telur undirritaður rétt að benda á að lýsingin 
mætti vera betur unnin hvað varðar uppsetningu og skýrleika. Sem dæmi má nefna að hvergi 
kemur fram hvar það svæði er nákvæmlega og hversu stórt það er, sem breyta á í iðnaðarsvæði, 
sem lýsingin snýst þó um. Ekki fylgir heldur nein undirskrift á kortum eða myndum, og þau eru 
heldur ekki númeruð eða auðkennd á neinn hátt. Á korti á bls. 7 (kafla 3.1.), sem skilja má sem svo 
að rauður sporöskjulaga hringur sé dreginn um svæðið sem um ræðir (þó að óljóst sé hversu stórt 
það er), er hringurinn dreginn mjög augljóslega um Stokkalæk, sem er allmiklu norðar/utar en 
framkvæmdasvæðið – sem af texta lýsingarinnar má dæma að sé í Keldnalæk og Fiská. Hugsanlega 
eru fleiri atriði sem benda má á. Mjög æskilegt væri að skýrsluhöfundar vönduðu betur til verka á 
síðari stigum þessa máls.

Sveitarfélagið þakkar ábendingar varðandi skýrleika skipulagslýsingarinnar. 

Áréttað er að nánari afmörkun svæðis og framsetning gagna verður unnin á næstu stigum 
skipulagsvinnu, þ.e. við gerð aðalskipulagsbreytingar og deiliskipulags.

#17 Náttúrufræðistofnun 1. desember
Skipulagssvæðið er vel gróið og hluti af svæði þar sem ekki hefur orðið gróðureyðing vegna 
hamfararofs. Freka fá slík svæði eru á þessum slóðum og þar hafa áhrif lindarvatnsánna skipt miklu 
máli. Verndargildi gróðurlendisins er því umtalsvert. Ríkjandi vistgerð samkvæmt vistgerðakorti 
Náttúrufræðistofnunar er língresis- og vingulvist sem hefur hátt verndargildi.
Þá er svæðið innan mikilvæga fuglasvæðisins Suðurlandsundirlendi. Língresis- og vingulvist er 
mikilvægt búsvæði fyrir mófugla sem teljast til ábyrgðartegunda Íslands. Nauðsynlegt er að gera 

Sveitarfélagið þakkar Náttúrufræðistofnun fyrir umsögn og ábendingar varðandi verndargildi 
gróðurlendis, vistgerða, fuglalífs og straumvatna á skipulagssvæðinu. 
Við áframhaldandi skipulagsvinnu verður tekið mið af þessum þáttum og gerð nánari grein fyrir 
áhrifum fyrirhugaðrar framkvæmdar á gróður, vistgerðir, fuglalíf og lífríki straumvatna í 
matsfyrirspurn samkvæmt lögum um mat á umhverfisáhrifum framkvæmda og áætlana og eftir 
atvikum í deiliskipulagi.

úttekt á fuglalífi svæðisins og meta hver áhrif af áformuðum framkvæmdum geta orðið. Þar þarf 
líka að skoða fuglalíf við Keldnalæk og Eystri-Rangá.
Keldulækur og Eystri-Rangá teljast bæði til straumvatnsvistgerðarinnar, ár á yngri berggrunni, sem 
teljast hafa miðlungs verndargildi en slíkar ár sem oftast eru lindár geta verið lífauðugar og ríkuleg 
búsvæði fyrir fugla, fiska, smádýr og fleiri tegundir. Þótt áformuð Tunguvirkjun sé ekki stór telur 
Náttúrufræðistofnun nauðsynlegt að lífríki ánna verði skoðað betur, sérstaklega áhrifasvæði 
virkjunarinnar í Keldulæk. Skoða þarf einnig hver áhrif virkjunarinnar geta verið á einstakar kalda 
lindauppsprettur. Náttúrufræðistofnun mælir því á þessu stigi með frekari náttúruathugunum á 
svæðinu, með áherslu á gróðurfar, fuglalíf og líkríki straumvatns á áhrifasvæðum Tunguvirkjunar.
Skipulagssvæðið er á nútímahrauni, Krókahrauni, sem nýtur verndar samkvæmt 61. gr. laga um 
náttúruvernd (lög nr. 60/2013). Hraunið er mikið til hulið jarðvegi á framkvæmdasvæðinu og lítið 
sem ekkert sést í yfirborði þess og rýrir það verndargildi hraunsins nokkuð.

Við mat á áhrifum verður byggt á fyrirliggjandi gögnum og niðurstöðum frekari 
náttúrufarsathugana, eftir því sem við á og fjallað um mögulegar mótvægisaðgerðir til að forðast 
eða draga úr neikvæðum áhrifum. Við hönnun og útfærslu framkvæmda verður leitast við að 
lágmarka rask á vistgerðum, búsvæðum fugla og öðrum náttúruverðmætum, í samræmi við 
gildandi lög og stefnu skipulags.

Sjá einnig viðbrögð við umsögn Náttúrufræðistofnunar #8.

#18 Einar Lúðvíksson 1. desember

Fyrir hönd eiganda Árgilsstaða 2 mótmæli harðlega fyrirætlunum Rangárþings ytra af taka 44,3 
hektara af landi jarðarinnar Keldna og breyta landnotkun í iðnaðarsvæði undir fyrirhugaða 
Tunguvirkjun.

1. Þetta svæði er einstakt á Íslandi og ætti Stokkarlækjar- og Keldnalæksgljúfrin að vera 
friðuð fyrir svona hryðjuverkum og ætti sveitarfélagið að sjá til þess að svæðið verði 
ekki eyðilagt.

2. Þetta svæði er á  vatnsverndarsvæði Rangárþing eystra vegna Krappaveitu og bara 
þess vegna ættu þessar framkvæmdir ekki að vera leyfðar.

3. Þarna er verið að taka 30% af vatni Tungufoss fram hjá fossinum en Tungufoss er 
friðaður og helmingur af vatnsréttindum í fossinum er eign Árgilsstaða þannig að þetta 
er þjófnaður.

4. Frá Landnámi hefur sú regla verið í gildi að vötn skulu renna eins og þau hafi áður 
runnið og er þetta brot á þessari reglu.

5. Þetta brýtur gegn Vatnatilskipun Evrópusambandsins sem tekin hefur  upp í íslenskum 
rétti.

Rangárþing ytra verður gert ábyrgt fyrir því tjóni sem þetta veldur landeigendum.

Sveitarfélagið þakkar fyrir innsenda umsögn. 

Áréttað er að um er að ræða skipulagslýsingu vegna breytinga á aðalskipulagi, sem felur í sér 
stefnumótun um mögulega landnotkun en ekki ákvörðun um einstakar framkvæmdir eða 
nýtingu vatnsréttinda.

Við áframhaldandi skipulagsvinnu verður fjallað um áhrif fyrirhugaðrar framkvæmdar á 
vatnsvernd, vatnafar, náttúruverðmæti og eignarréttarlega þætti eftir því sem við á, á grundvelli 
gildandi laga og með aðkomu viðeigandi leyfisveitenda. Gerð verður nánari grein fyrir áhrifum á 
rennsli, vatnshlot og umhverfi í matsfyrirspurn samkvæmt lögum um mat á umhverfisáhrifum 
framkvæmda og áætlana og eftir atvikum í deiliskipulagi.
Líkt og bent er á er um þriðjungur af vatnsmagni Rangár eystri, neðan ármóta Keldnalækjar og 
Fiskár frá Keldnalæk komin og mun vatnsmagn á þeim kafla, þ.m.t. í Tungufossi, minnka um 
þann þriðjung. Nánar verður gerð grein fyrir framkvæmd og mögulegum mótvægisaðgerðum í 
skipulagsvinnu og matstilkynningu.

Allar framkvæmdir sem kunna að hafa áhrif á vatnsréttindi, vatnsverndarsvæði eða friðlýst 
náttúrufyrirbæri eru háðar viðeigandi leyfum samkvæmt lögum, þar á meðal frá Umhverfis- og 
orkustofnun, Fiskistofu og öðrum stjórnvöldum, eftir því sem við á. Sveitarfélagið mun taka 
afstöðu til málsins á grundvelli niðurstaðna þess ferlis.

#20 Fiskistofa 16.desember

Vísar til umsagnar Hafrannsóknastofu og bendir auk þess á að framkvæmdin eins og gert er ráð 
fyrir í breyttu skipulagi eru háðar leyfi Fiskistofu en um það gildir 33. gr. laga nr. 61/2006 um lax- 
og silungsveiði. Leyfisins skal aflað áður en ráðist er í framkvæmdir.

Sveitarfélag þakkar umsögnina. Sjá viðbrögð við umsögn Hafrannsóknarstofnunar (#3) 

#21 Skipulagsstofnun 17.desember
Bendir á að auk þeirra umsagnaraðila sem nefndir eru í lýsingu þarf að leita umsagnar 
Náttúruverndarstofnunar, RARIK og Hafrannsóknarstofnunar. 
Minnt er á að hafa gott samráð í gegnum allt skipulagsferlið við aðliggjandi landeigendur, íbúa og 
aðra hagsmunaaðila búsetta innan og utan sveitarfélags.
Áréttar að framkvæmdin er tilkynningaskyld til ákvörðunar um mat á umhverfisáhrifum sbr. lið 
3.15 í viðauka 1 með lögum um umhverfismat framkvæmda og áætlana nr. 111/2021.

Sveitarfélag þakkar umsögnina. Komnar eru inn umsagnir frá þeim aðilum sem Skipulagsstofnun 
nefndir, Rarik og Hafrannsóknarstofnun og verður bætt við lista um þær stofnanir sem leitað 
verður til eftir umsögnum í skipulagsferlinu. Náttúruverndarstofnun er talin upp í 
skipulagslýsingu.

